
KOMISIJA  ZA VRIJEDNOSNE  PAPIRE FEDERACIJE BOSNE I HERCEGOVINE

Temeljem čl. 13. Zakona o Komisiji za vrijednosne papire («Službene novine Federacije BiH», br.
39/98, 36/99 , 33/04, 92/13) i čl. 15. st. (2) Zakona o preuzimanju dioničkih društava («Službene
novine Federacije BiH», br. 7/06), Komisija za vrijednosne papire Federacije BiH, rješavajući po
zahtjevu za odobravanje tender ponude za preuzimanje Dioničkog društva Standard Furniture
factory dd Sarajevo, podnesenom od društva Drvo Produkt doo Ilijaš putem društva Eurohaus doo
Sarajevo, na 412. sjednici održanoj 31.07.2014. godine,  je donijela

R J E Š E NJ E
1. ODOBRAVA se tender ponuda za preuzimanje Dioničkog društva „STANDARD FURNITURE
FACTORY“ Sarajevo, sa podacima:

- Sjedište emitenta: Džemala Bijedića 182., Sarajevo;
- Registarski broj emitenta u registru kod Komisije: 01-781;
- Iznos temeljnog kapitala emitenta:  7.848.291,00 KM;
- Nominalna vrijednost dionice emitenta: 20,60 KM;
- Broj dionica emitenta:  380.985 redovnih (običnih) dionica;
- Naziv i adresa ponuditelja: Drvo produkt društvo sa ograničenom odgovornošću za

proizvodnju, trgovinu i usluge, Ilijaš, Bosanski put br. 203.;
- Iznos dionica ponuditelja: 338.859 dionica ili 88,9429% redovnih (običnih) dionica;
- Broj dionica emitenta koje su predmet tender ponude: 42.126 dionica ili 11,0571% redovnih

(običnih) dionica;
- Ponuditeljeva cijena po jednoj dionici: 1,74KM/dionica ili 8,45 % nominalne vrijednosti

dionice;
- Svrha i ciljevi tender ponude: Stjecanje većinskog paketa dionica društva sa ciljem kontrole

procesa upravljanja i rukovođenja sa namjerom zadržavanja osnovne djelatnosti sa
mogućnošću proširenja iste. Osmišljenom politikom upravljanja želi se postići proširenje
prodajnih kao i razvoj kadrovskih resursa kao i prijem novih kadrova sa intencijom
zapošljavanja mlađih i stručnih kadrova. Ostvarenu dobit u kratkoročnom periodu ima
namjeru ulagati u rezerve i razvoj društva a u dugom roku dobit namjerava isplaćivati krroz
dividendu svim dioničarima shodno njihovom učešću u vlasništvu;

- Izvori financiranja: vlastita (gotovinska) sredstva;
- Društvo ovlašteno za prikupljanje ponuda: Eurohaus doo Sarajevo;
- Mjesto prikupljanja ponuda: putem brokerske kuće Eurohaus doo Sarajevo;
- Rok trajanja javnog poziva: 30 dana od dana objave tender ponude.

2. Ponuditelj je obvezan u roku od 5 (pet) dana od dana prijema ovog rješenja, objaviti informaciju
o tender ponudi na način propisan čl. 26. st. (1) Zakona o preuzimanju dioničkih društava
(«Službene novine Federacije BiH», br. 7/06),
3. Ponuditelj je dužan tender ponudu, jednovremeno sa objavljivanjem, dostaviti izravno burzi i
emitentu na način propisan čl. 26. st. (4) Zakona o preuzimanju dioničkih društava.
4. Rješenje stupa na snagu danom donošenja i objavit će se u Službenim novinama Federacije BiH.

Broj: 04/1-19-203/14
Sarajevo, 31.07.2014. godine

